ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎՈՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Ուսումնասիրելով Ձեր 23.05.2024թ. N ՆՄ/ԱՄ-2/17071-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ»» ՀՀ կառավարության որոշման նախագիծը՝ հայտնում ենք, որ ՀՀ 2024թ. պետական բյուջեով նախատեսված 1102․ Կենսաթոշակային ապահովություն» ծրագրի 12001 Սպայական անձնակազմի և նրանց ընտանիքների անդամների կենսաթոշակներ» և 12003 Աշխատանքային կենսաթոշակներ» միջոցառումների գծով միջեռամսյակային վերաբաշխումներ (տեղաշարժ) կատարելու առաջարկի վերաբերյալ բովանդակային առումով առարկություններ չունենք:
Միաժամանակ, նախագծի հիմնավորմամբ տեղեկացնում եք, որ 12001 միջոցառման գծով մինչև տարեվերջ կանխատեսվում է շուրջ 3.6 մլրդ դրամի չափով լրացուցիչ պահանջ, որի բավարարման համար ծախսերի վերաբաշխումը կառաջարկվի իրականացնել 9 ամսվա գումարների ֆինանսավորումից հետո:
Հետևաբար, հաշվի առնելով մինչև տարեվերջ ՀՀ կառավարության պահուստային ֆոնդի միջոցների պարտավորություններով ծանրաբեռնվածությունը (ՀՀ կառավարության պահուստային ֆոնդում ազատ միջոցներ առկա չեն), առկա մարտահրավերները, մակրոտնտեսական ռիսկերն ու դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք մինչև տարեվերջ զերծ մնալ ոչ առաջնային և հայեցողական ծախսերի գծով վերաբաշխումների նախաձեռնություններից և ոլորտին հատկացված միջոցները կառավարել այնպես, որ  չորրորդ եռամսյակում 12001 միջոցառման գծով Ձեր կողմից կանխատեսվող լրացուցիչ ֆինանսավորման պահանջը հնարավոր լինի բավարարել ոլորտին հատկացված ընդհանուր միջոցների շրջանակներում։

